
KUALA LUMPUR, 29 Julai — Knesset iaitu Parlimen Israel telah meluluskan
undang-undang yang mengisytiharkan hanya golongan Yahudi memiliki hak
menentukan nasib sendiri di tanah air yang disifatkan dunia sebagai “Undang-
undang Aparteid” pada 19 Julai yang lalu. Hal ini akan menganggu gugat “two
state solution” yang telah diguna pakai sebagai pendirian kebanyakan negara
termasuk Malaysia dalam reaksi terhadap konflik Palestin-Israel.

Oleh itu, sebuah wawancara telah dilakukan oleh ASTRO Awani bersama Prof
Abd Al-Fattah El-Awaisi, Professor Pelawat, Institute of Excellence for
IslamicJerusalem Studies (IEIJS), UUM bagi memberikan reaksi terhadap
kejadian tersebut. Selain itu,wawancara tersebut turut memberi fokus terhadap
peranan Malaysia dalam isu Baitulmaqdis.

Menurut Prof Abd Al-Fattah El-Awaisi, “Undang-undang ini akan menoktahkan
usaha ke arah ‘two-state solution’ dan dunia Muslim perlu memikirkan solusi
yang lain dalam menangani konflik Palestin-Israel ini”.

Tambah beliau lagi, “Dengan Kerajaan Baharu, Malaysia kini harus mengetuai
gerakan dunia dalam penyelesian konflik tersebut dengan mewujudkan polisi
luar yang baru”.

Selain itu, turut dibincangkan mengenai isu penahanan kapal Al-Awda oleh
Israel dalam misi flotilla ‘Right to A Just Future for Palestine’ anjuran Freedom

1



Flotilla Coalition (FFC) ke Gaza yang membawa 116 kotak ubat-ubatan bernilai
Euro 13,000 dan turut disertai 10 orang rakyat Malaysia.

“Mereka (Israel) adalah Negara Terroris dan pernah menahan Mavi Marmara
sebelum ini. Maka ini jelas memperlihatkan sifat sebenar Israel yang tiada tolak
ansur dengan penahanan terbaru kapal Al-Awda ini”, kata Prof Abd Al-Fattah.

Sejajar dengan dua isu hangat ini, Prof Abd Fattah menyatakan pandangan
beliau, “Sehingga kini, Malaysia adalah negara yang memimpin perjuangan
pembebasan Palestin dan Baitulmaqdis. Kita harus menggunakan segala
sumber dan kesempatan ini dalam menyediakan penyelesaian konflik tersebut
bersama Turki sebagai sebuah lagi negara yang giat memperjuangkan hak
Baitulmaqdis”.

Hadir sama, Pengarah IEIJS, Dr. Aminurraasyid Yatiban mengiringi Prof. Dr.
Abd. Al-Fattah El-Awaisi di ASTRO Awani - IEIJS ONLINE

